
Confraría de Fisterra 

Confraría de Corcubión 

Confraría de Lira 

 

 

 

RESOLUCIÓN DA XEFATURA TERRITORIAL DA CONSELLERÍA DO MAR NA CORUÑA, POLA 

QUE SE PUBLICA A RELACIÓN DEFINITIVA DO PROCEDEMENTO DE INCREMENTO DE COTAS 

DE CAPTURA PARA AS EMBARCACIÓNS INCLUÍDAS NO PLAN DE XESTIÓN CONXUNTO PARA 

O RECURSO ESPECÍFICO OURIZO, MODALIDADE DENDE EMBARCACIÓN, DAS CONFRARÍAS 

DE PESCADORES DE FISTERRA, CORCUBIÓN E LIRA (ZV). 

 

Antecedentes. 

 

1. A Orde de 20 de decembro de 2018, pola que se aproban os plans de xestión para recursos 

específicos en Galicia para o ano 2019 (DOG núm. 246, do 27/12/2018), aproba o plan de xestión 

para o recurso específico ourizo das confrarías de pescadores de Fisterra, Corcubión e Lira, 

establecendo a participación de trece (13) embarcacións e trinta e seis (36) habilitacións mentres 

que o número máximo de habilitacións é de trinta e oito (38). 

 

2. A disposición transitoria segunda do Decreto 153/2019, do 21 de novembro, polo que se regula o 

réxime de conservación e explotación dos recursos marisqueiros e das algas (DOG núm. 233 do 

09/12/2019) establece que os plans de xestión regulados pola Orde de 20 de decembro de 2018 

prorróganse ata o 31 de decembro de 2021. 

 

3. O 19/02/2020 a confraría de pescadores de Fisterra, como representante deste plan conxunto, 

formula unha solicitude de adaptación de medidas no plan de xestión. 

 

4. O día 26/05/2020 a xefatura territorial da Consellería do Mar da Coruña emite unha resolución pola 

que se adoptan determinadas medidas de adaptación no plan conxunto de xestión de ourizo das 

Confrarías de Pescadores de Fisterra, Corcubión e Lira. 

 

5. O 25/06/2020 abriuse o prazo de presentación de solicitudes para a elaboración da lista para cubrir 

dúas (2) cotas de captura por medio dunha Resolución da xefatura territorial da Consellería do Mar 

na Coruña,. 

6. Rematado o prazo de presentación das solicitudes constátase que a esta convocatoria se 

presentaron dez (10) solicitudes, número superior ás prazas ofertadas. Polo que resulta necesario 

aplicar o baremo establecido no punto C do Anexo I da Resolución do 4 de maio de 2016, da 

Dirección Xeral de Desenvolvemento Pesqueiro, pola que se aproba o baremo para acceder ás 

modalidades de recursos específicos no permiso de explotación das embarcacións, así como para 

elaborar as listas e actualizar os méritos para o incremento do número de cotas de captura para as 

embarcacións incluídas nun plan de xestión de recursos específicos (DOG núm. 91 do 13/05/2016). 

 

7. Esta xefatura territorial en data 22/09/2020 emite a Resolución da Xefatura Territorial da Consellería 

do Mar na Coruña, pola que se publica a relación provisional do procedemento de incremento de 

cotas de captura para as embarcacións incluídas no plan de xestión para o recurso específico 

ourizo, modalidade dende embarcación, das confrarías de pescadores de Fisterra, Corcubión e Lira 

(ZV).  

 

8. Contra esta resolución, as persoas interesadas podían presentar ante esta xefatura territorial cantas 

alegacións consideraran oportunas no prazo máximo de quince (15) días hábiles, rematado o prazo 

tense constancia da presentación da seguinte alegación: 

 

a. Propietario da embarcación “NUEVA GIRALDA”, na que se solicita unha nova baremación da 

experiencia profesional do armador (apartado C.2 da Resolución do 4 de maio de 2016), para o 

cal presenta os despachos e alternancia de artes para xustificar as datas despachadas para 

ourizo ou percebe. 

 

Consideracións legais e técnicas. 

 

1. Esta xefatura territorial é o órgano competente para a elaboración e o control das listas, así como 

para a súa actualización e para comunicar o seu emprego de conformidade co establecido na 

sección 4ª do capítulo III e o artigo 52 da Orde do 30 de decembro de 2015, pola que se regula a 

explotación dos recursos específicos no ámbito da Comunidade Autónoma de Galicia. (DOG núm. 

13 do 21/01/2016). 

 

2. As solicitudes presentadas cumpren cos requisitos sinalados na resolución do 26/05/2020 e foron 

valoradas de acordo co baremo aprobado pola Resolución do 4 de maio de 2016, da Dirección Xeral 

de Desenvolvemento Pesqueiro pola que se aproba o baremo para acceder ás modalidades de 

recursos específicos no permiso de explotación das embarcacións, así como para elaborar as listas 

e actualizar os méritos para o incremento do número de cotas de captura para as embarcacións 

incluídas nun plan de xestión de recursos específicos. 

3. Desestímase a alegación presentada polo armador da embarcación NUEVA GIRALDA xa que, 

comprobados os datos aportados, unicamente poden terse en conta os días en que a persoa 

armadora estivera enrolada a ourizo e non a percebe, polo tanto a embarcación mantén a 

puntuación indicada na relación provisional. 

 

4. Unha vez revisados os certificados de conformidade aportados nos expedientes das embarcacións 

de MARIA JESUS (3ª-CO-4-1493) FERNANDO (3ª-CO-4-1088), SALSEIRO (3ª-CO-5-1997) e TINA 

(3ª-CO-5-1867) compróbase que estas embarcacións dispoñen das cotas de captura máximas que 

a embarcación permite enrolar, polo que ditas embarcacións non poden optar ao aumento de cotas 

pero deben aparecer na lista de reserva coa puntuación acadada unha vez aplicado o baremo. 

 

5. As embarcacións PEPITA CONSUELO (3ª-CO-4-617) e TINA (3ª-CO-5-1867) teñen a mesma 

puntuación e na lista de reserva foron ordenadas por orde alfabético, non obstante, no suposto de 

optar a un aumento de cotas e de manterse o empate deberá realizarse un sorteo para dirimir a 

orde definitiva. 

 

De acordo con todo o anterior, RESOLVO: 

 

Aprobar e facer pública a relación coas puntuacións definitivas obtidas polas embarcacións admitidas 

na convocatoria para a elaboración de listas para o incremento do número de cotas de captura para 

as embarcacións incluídas no plan de xestión para o recurso específico Ourizo, modalidade dende 

embarcación, das confrarías de pescadores de Fisterra, Corcubión e Lira. (ANEXO I) 

 

As embarcacións seleccionadas para o aumento de cotas de captura son: 

 

Embarcación Matrícula Folio 

JAVI CO-5 2029 

NUEVA GIRALDA CO-4 5-04 

 

As persoas armadoras das embarcacións seleccionadas disporán dun prazo de quince (15) días 

hábiles, contados dende a publicación desta resolución, para presentar a seguinte documentación: 

 

a) Rol de despachos actualizado da embarcación coa dotación de tripulación enrolada nela. 

b) Certificacións profesionais que correspondan ás persoas tripulantes enroladas, agás as 

expedidas pola Consellería do Mar, de ser o caso. 

c) As dúas embarcacións deberán pagar a taxa correspondente para a expedición dun novo 

permiso de explotación, onde quede reflectido o número de cotas. 

 

As persoas que dentro do prazo fixado non presenten a documentación ou no exame dela se deducise 

que carecen dalgún dos requisitos sinalados na base 1.2 da convocatoria, entenderase que desisten 

da súa solicitude. 

 

As persoas armadoras que non acepten os incrementos ofertados durante dúas veces consecutivas 

sen causa xustificada non recibirán unha nova oferta durante un prazo de doce (12) meses. No caso 

de renunciar aos incrementos ofertados durante tres (3) veces consecutivas sen causa xustificada, 

perderán os seus dereitos e a embarcación quedará excluído da lista por un período de dezaoito (18) 

meses, podendo solicitar de novo a súa inscrición unha vez transcorrido o dito prazo. 

 

Esta resolución publicarase no taboleiro de anuncios desta xefatura territorial e na páxina web 

https://mar.xunta.gal/. Tamén estará exposta, con carácter informativo, no taboleiro de anuncios da 

Xefatura Comarcal da Consellería do Mar en Ribeira e nas confrarías de pescadores de Fisterra, 

Corcubión e Lira. 

 

 
A xefa territorial 
 
Mª José Cancelo Baquero 
(Sinatura dixital) 

ANEXO I: Proceso selectivo para elaboración de listas para o incremento de cotas de captura para o ourizo. Confraría de Fisterra, 

Corcubión e Lira. 

 

Embarcacións SELECCIONADAS para o incremento de unha (1) cota de captura para o ourizo.  

 

Embarcación Matrícula Folio 
Embarcación cunha 
soa cota de captura  

C.1 

Experiencia profesional 
armador  

C.2 

Habitualidade da 
actividade pesqueira  

C.3 
Total 

JAVI CO-5 2029 0 2,00 3 5 

NUEVA GIRALDA CO-4 5-04 0 1,00 3 4 

 

Embarcacións NON SELECCIONADAS. LISTA DE RESERVA. 

 

Embarcación Matrícula Folio 
Embarcación cunha 
soa cota de captura  

C.1 

Experiencia profesional 
armador  

C.2 

Habitualidade da 
actividade pesqueira  

C.3 
Total 

MARIA JESUS CO-4 1493 0 2,00 3 5 

FERNANDO CO-4 1088 0 1,80 3 4,8 

SALSEIRO CO-5 1997 0 1,00 3 4 

PEPITA CONSUELO (*) CO-4 617 0 0,80 3 3,8 

TINA (*) CO-5 1867 0 0,80 3 3,8 

OUTEIRO CO-5 2-98 0 0,60 3 3,6 

BAJERIÑAS DE NYLON CO-4 4-05 0 1,20 2 3,2 

SEGUNDO BRISA CO-5 1-11 0 0,80 2 2,8 
(*) Estas dúas embarcacións, no suposto de que optasen a un aumento de cota sería preciso a realización dun sorteo para determinar a orde definitiva na lista 

